
POEZİYANIN ÜSYANI

Dünyada canlı-cansız nə meydana gəlirsə, doğulub-törəyirsə bitib-
tükənməməsi, qismətinə düşən ömür payını normal yaşaması üçün 
çarpışmalı, mübarizə aparmalı olur. Çünki təbiətin dəyişməz qanunla-
rı var: güclülər zaifləri parçalayıb yeməlidirlər. Birinin ovlanıb ölümə  
məhkum edilməsi başqasının ömrünün uzanmasına imkan yaradır.

İnsan da tabiətin qoynunda dünyaya göz açır, onun havası, suyu, 
nemətləri ilə boya-başa çatır. O, doğulduğu andan ətraf mühıtin təsirinə 
məruz qalır. Problemlər məngənəsinə düşüb sıxılsa da, sabahın açıla-
cağına, günəşin doğacağına inanır. İnsan qoca zamanın axarında cılız-
laşıb öz qəniminə də çevrilir. Mütəfəkkirlər bəşər övladını Yer üzünün 
əşrəfi sanmaqda bəlkə də yanılıblar. Axı, şüurun, ağlın daşıyıcısı heç 
bir maneə qarşısında haqq yolundan dönməməli, şeytana uyub ya-
lanlarla baş girləməməli, sevgisiz gəzib-dolaşmamalı, heyvan cildinə 
düçməkdən çəkinməli idi...

Cəmiyyət təbiatdən fərqli olaraq oyunlarını sivil qaydalarla apa-
rır, olaylara müxtəlif prizmalardan baxır. Lakin onun hoqqalarından 
kənarda qalıb seyrçı kimi yaşamaq mümkün deyil. İstəsən də, istəməsən 
də meydana girməlisan.

Oyuna calb edilən hər bir insan qələbəyə meyili olduğundan daim 
mübarizəyə can atır. O, badalaq gəlməyi şeytandan öyrənməsəydi, dün-
yaya şərxislətlilik toxumları səpilməyəcəkdi. Sirliliklərə, dolayılıqlara 
ehtiyac duyulmayacaqdı. Cəmiyyət hamıya eyni bucaqdan baxacaqdı...

Təbiətdə hər şey göz qabağındadır, bəllidir, aşkardır. Şir, canavar 
meydandadırsa - tülkü, çaqqal orada dolaşa bilmaz. Kol dibində gizlənib 
öz məqamını gözləyər. Cəmiyyətdə isə çox hallarda tülküləşməklə, 
çaqqallaşmaqla çox irəli getmək mümkündür.

Poeziya insan qolbinin güzgüsüdür. Onu heyvanlaşdırmaqla irəli 
aparmaq olmaz. Və insan cildini dəyişməyə adat edən andan poeziya-
nın üsyanı başlayıb.

Güzgü hər şeyi olduğu kimi əks etdirir. Poeziyada da cəmiyyətin 
iç üzü düzgün göstəriləndə başqa dona girənlər təlatünə gəlib qorxur-
lar. Kölgəsindən hürkən itin halını yada salın. Doğrudur, poeziyanı 
hədələmak, həbsxanaya salmaq çətindir. Çünki badii sözə görə dün-
yanın heç bir ölkəsində ağır caza tədbiri tətbiq edilmir. Lakin onun da 
üsyanının qarşısını almağın yolları var...

Azarbaycan türk dünyasının əzali parçası olsa da, Qafqazda torpağı 
yerli sakinlər üçün vətənləşdirən amillar məngənəyə salınıb sıxılır. Ən 
azı 200 ilə yaxındır ki, ulu bir xalqın tarixi danılır, dili əlindan alınır, 
yurd yerləri parça-parça yadlara paylaşdırılır.

Dil ölübşə, poeziya doğula bilməz və dilini itirən xalqin öz varlığını 
qoruyub saxlamağa qüdrəti çatmaz. Bəxtiyar Vahabzadə poeziyasının 
ilk üsyanı məhz ana dilina qəsd edilməsinə qarşı olub. Sonra onun üs-
yanlarının ardı-arası kəsilməyib.

Adi həqiqətdir, Türkün övladlarının şayi artdıqca, gücü də tükənməz 
hala gəlməli idi. Lakin yadların təsirina düşüb qardaş qardaşın ağrı-acı-
sına şərik çıxmırsa, hansı tükənməzlikdən danışmaq olar? Bu manada 
hamı şairin narahatlığına qoşulmalı idi. Çünki:

Nə özbak, nə qırğız, nə qaraqalpaq,
Nə tatar, nə türkmən, nə türk, nə qaxaq -
Bunlar bir ananın oğullarıykən
Qardaşın dərdinə susurlar nədən?

Nədənsə, hər yerdə bəşər oğluna türklüyünu dandırmağa can atırlar. 
Bəlkə də Türkün ötən minillikdə dünyanı dəfə1ərlə imana çağırması, 
hamnı bir bayraq altında birləşdirmək təşəbbüsləri, Mətə, Çingizxan, 
Batıxan, Atilla, Sultan, Toğrul, Osman Qazi, Babur, Cahanşah, Sultan 
Mehmed Fateh, Teymur Ləng, Şah İsmayıl, Uzun Həsən, Təhmasib 
şah,Nadir şah, Qacar kimi fatehlər yetişdirməsi vəlvələyə salır? Qar-
daşın faciasinə acımamaq əslində ana südünə xayanət etmakdir. Axı, 
necə sarsılmayasan, eyni kökə malik xalqlar yumruq kimi birləşib qara 
qüvvələrə qarşı vuruşmaq əvəzinə yadların şirin vədlərinə uyub doğma-
larına arxa çevirirlər. Dünya qocalıb, yoxsa onun sakinlari bicləşiblər?

Ey mənim dərdimə biganə qardaş, 
Sənə uzatdığım qardaş əliydi.
Mənim ayağıma dəyən çırtma, duş, 
Sanin ürayini göynəltməliydi.

Amma göynəlmədi...
			   inandın yenə
Mənim duşmənimin şirin dilinə. 
Sən yadı tutdun.

Bir mötəbər görüşdə B.Vahabzadənin nə qədər haqlı olduğunu bir 
daha anladım. Ötən ilin payızında Türkiyənin Kocaeli Universitetində 
keçirilən uluslararası simpoziumda Los-Ancelesdən gəlmiş gənc ame-
rikalı xanım bizlərə (türk, azərbaycanlı, türkmən, özbək, tatar, krım ta-
tar, qaqauz. Kipr türklərinə) üzünü tutub yarı zarafat, yarı ciddiliklə 
demişdi:

“Sizin ağlınız yoxdur!”
“Niyə axı?” — deyə ondan açıqlama tələb edəndə bildirmişdi:  
“Bayaqdan fikir verirəm, bir-birinizə bu qədər bənzərliyiniz ola 

ola birləşə bilmirsiniz. Ağlınızı işə salsanız, Yer kürəsinə hegemonluq 
edərsiniz. Az gala Dünyanın yarısı – gözəl, münbit və bərəkətli torpaq-
ları türk dilli xalqlara məxsusdur. Əl-ələ versəniz, sizlərə batan qüvvə 
tapılmaz. Axı, erməni kimdir ki, qabağında aciz qalmısınız, gülünc de-
yilmi? ”

Xanım haqlı olduğundan susduq. Əslində hələ 90-cı ildə Bəxtiyar 
Vahabzadəni də sarsıdan bu məsələ idi.

* * *
Şeir necə yaranır və hansı formada üsyan qaldırır? İstedadla 

yanaşı bilik. təcrübə, iş dünyasının genişliyi, mənəvi aləmin saflığı şe-
irin meydana gəlməsinə müsbət təsir göstərən amillərdir. Poeziyanın 
mövzu dairəsi genişləndikcə, forma əlamətləri də zənginləşir. Doğru-
dur, söz sənətkarının təzə yazmağa başlayanda qələmindən çıxan mis-

ralarda sərrastlıq, məna tutumu yetkinlik çağłarında yaranan əsərlərdən 
tamamilə fərqlidir. Bașqa sözlə, risk, cəsarət sarıdan korluq çəməsə də, 
poetik deyim hələ yonulmamış, biçimlənməmiș șəkildə səslənir, ahəng, 
pafos üzdə göründüyündən misraların məna tutumunun çəkisi az olur. 
Lakin insan xisləti ilə ilahi aləmə baglandığından, ruhunun mayasını 
kənardan aldığından bəzən böyük əsərlər yazması üçün qazanılan bilik, 
təcrübə belə köməyə çatmłr. Əsil șeirin meydana gəlməsində daha ęox 
fövqəltəbiilikdən gələn amillər rol oynayır.

Ümumiyyətlə, yaradıclıq prosesi olduqca mürəkkəbdir və sirlərlə 
doludur. Qəribədir ki, bəșər ogłunun düșüncəsinin məhsuli kimi ortaya 
çıxıb yaradıclıqla əlaqələnən bütün nəhəng elmi kəșflərin mənbəyində 
ən adi təsadüflər durur və ilahi aləmdən keędiyinə șübhə yeri qalmłr. 
Nyutonun bașına agacdan alma düșməsəydi, Yerin cazibə qüvvəsinə 
malikliyi așkarlanardımı? Beləcə sanki bütün həqiqətlər insanlara 
kənardan diqtə edilərək göstərilir.

Poeziyanın yaranmasının da mühüm elmi kəșflərə bənzərliyi var. 
Șair yașantılarındakl hadisələrdən təsirlənib duygu və düșüncələrini 
șeirlə ifadə etməyo çalıșır. Cox hallarda dușunub yazmaq istədiklərinin 
əvəzinə tamamilə bașqa misraları kagıza köçürür. O özünü zorlayıb za-
manın tələbinə uygun beytlər, məddahlıqla yogurulmuș bəndlər diizub 
qoșmaga qadir olsa da, aglının deyil, ürəyinin hökmü ilə hərəkət edir, 
dünyanı görmək istənilən șəkildə yox, gôründüyü kimi göstərir.

Yaradanım - sahibim,
O, kamandır, mən oxam.
Atır məni yüz yerə,
Sahibim var, mən yoxam.
Bu yoxluqda mən nəyəm?
Quruca bir kölgəyəm.
Kölgə gəzər. dolanar.
Yer ustündə izi yox.
Dünyada hər kölgənin 
Sahibi var, özü yox.

Şair 1990-cı ilin faciəli başlanğıcından sonra bu qanaətə gəlmişdi. 
Yer üzünə bir ox kimi atılmışları idarə edənlər mövcuddur, insanların 
özlari İsə quruca kölgədən başqa bir şey deyildir. İllər bir kölgənin 
mütləq şəkildə sahibi var, ancaq düşdüyü yerdə iz açmaq qüdrətindən 
məhrumdur. Sahibi çəkilib gedən anda kölgə də yoxa çıxır. O çağlaradək 
sovet quruluşu insanları kölgələşdirməyi bacarmışdı. 

Yanvarın 19-undan 20-sinə keçən gecə kölgə kimi qalmaq 
istəməyənlər əliyalın tankların qabağında dayandılar. Öz xalqına 
xəyanət edən kommunist iqtidarı qan tökməklə kütlələri köləlikdə sax-
lamağa can atdı. Bəxtiyar Vahabzadə poeziyasının “Gülüstan” üsyanı 
yurddaşlarını azğın düşmənə qarşı canlı barikadalar qurmağa ruhlandır-
mışdı. İnsan dalğaları poeziyanın üsyanına qoşulmuşdu.

Bəxtiyar Vahabzadə sözün qüdrətinə sığınmaqla hamını qəflət yu-
xusundan oyadacağına inandığından bağırmaq istəyirdi:

Ehey!.. Göz yaşında islandı dünya, 
Ozünü nə tapdı, nə dandı dünya. 
Haqqa tapınanın haqqı yeyildi,
Haqqı tapdayana «kişi» deyildi.

O, pərdələnmiş həqiqəti, reallığı bədii sozün gücü ilə məzlum 
bəndələrə çatdırmaqla kifayətlənmir, əsil mərəzdən yaxa qurtarmağın 
yolunu da göstarirdi:

Biz qorxunu öldürməsək, dirilmərik.
Haqqımızı borc bilərik, haqq bilmərik.

Həbsxanalarda, soyuq, üfunətli zindanlarda çürüyənlər 30-cu illər 
represiyasından sonra üzün müddət qorxunu öldurə bilmədilər. Yalnız 
90-cı ilin qanlı yanvar gecəsi bu hissin (yəni qorxunun) əsarətindən ta-
mam qurtardılar. Şair Qorqudlar, Babəklar, Nəsimilər, Xatayilər, Ko-
roğlular yetişdiran ulu xalqın böyüklərini ittiham etməklə onların öz 
köklərinə qayıtmalarını, yadlara deyil, soydaşlarına arxalanmalarını 
arzulayırdı:

Ey xalqımın böyükləri,
		  Böyük olun, kiçilməyin.
Əyilməyi hörmət uçün yol bilməyin.
Siz millətə söykənsəniz,
		  Arxanızda millət durar.
Qorxunuzdan əyilsəniz,  
Qarşınızda daha böyük zillət durar.

Əqidəsini dəyişənlərin, dinini dananların böyüklük ədası ilə yaşasa-
lar da, xalqın önündə iraliləmələrinin baş tutmasına ümidlər günü-gün-
dan azaldıqca poeziyanın üsyanı radikallaşır. Kütlələrin müflisləşməsi, 
torpaqların itirilməsi, köləliyin, yaltaqlığın, ikiüzlüyün artması hesabı-
na sərvət toplayanlar ulu Tanrıya bel bağlamağı da soydaşlarına çox 
görürdülər, rəzilliyin haddi-hüdudu bilinmirdi. Bəxtiyar poeziyası acı 
haqiqətləri açıq-aşkar söyləməklə anlatmağa çalışırdı ki:

İnsaf yarısıdır – dedilər, - dinin.
İnsafa tüpürüb dandıq dini də.
Ağzına daş başıb «Allah» - deyənin, 
 Böldük neçə yerə aqidəni də. 

Az qala vətandaş müharibəsini yurdun tarixinə yazacaqdı 1991-
ci il. Ölkəda hərc-mərcliyin baş alıb getməsi, hər kənddə, şəhərdə 
bəyxudaların meydana gəlməsi, düşmənə yönələsi silahların millətin 
sinəsinə tuşlanması, üstündə gəzdikləri torpaqların yadlara satılması 
əslində ulu bir xalqın sivil dünyadan uzaqlaşdırılması demək idi.

Siyasətbazların əlində oyuncağa çevrilən Vətənin adı Yer üzündən 
tamam silinmək ərəfəsində idi. Haqqın dəyirma-nındakı əməlləri 
üyüdən das oğurlanmış, axar suyun agzı başqa səmtə yönəldilmişdi.

Başbilənlərimizim maymaqllğından əzilən də, səhid verən də, yur-
dundan-yuvasından didərgin salınan da Azərbaycan türkləri idilər, dün-
yaya qəddar, vəhşi, zülmkar, ipə-sapa yatmayan, ancaq özünü sevən 

xalq kimi tanıtdırılanlar da.

Özümüz yanırıq öz dərdimizə,
Dünyanın qulağı kar olmuş bizə. 
Bizim haqqımızı boğur siyasət,
Haqqı sübut edən sahidimiz yox. 
Sıfıra dönübdür başsız bu millət, 
Sıfırlar önündə vahidimiz yox!

Əsil lider yetişdirməyi bacarmayan millət həmisə acı çəkir, nə 
qədər cəsarətli, döyüşkən olsa da, içindən parçalanıb pərən-pərən düşür. 
Satqınları, əliəyiləri basa çıxaran xalqın da qədərinə bitib-tükənmək, 
torpağa gömülmək yazlllb.

Azərbaycanı maymaqların əlinə verməklə tapdağa çevirdilər və 
Qafqaz türklərinin mənliyini qara torpağa basdırdılar. Xalq məzar daş-
larını torpağa sancmaq vərdişindən yaxa qurtara bilmirdiki - bilmirdi. 
Çünki:

Bərəkət tumu tək dörd ildən bəri 
Əkirik torpağa biz şəhidləri.
Yenicə qazılmış hər açıq qəbir
Hər gün cəbhələrdən ölü gözləyir.

Bəlkə dəfn olunan heç meyit deyil, 
Zaman diri-diri dəfn edir bizi.
Hazır məzarlarda biz şəhid deyil, 
Bəlkə dəfn edirik mənliyimizi?!

Allahın ən müti varlığı qoyundur. Sanki o hər şeyə boyun əymək, 
itaət etmək üçün yaradılıb. Otunu dartıb ağzından al, qımışmaz, ətini 
kəs, cınqırını çıxarmaz. Qurd qoyun sürüsünə girib bir-bir hamısını 
parçalasın, o birilərinin eyninə olmaz. Dünyada güclü-gücsüz elə bir 
məxluq yoxdıır ki, nəslinin qanını tökənə qarşı biganə qalsın. Təkcə qo-
yun gözlərini barəldib soyuqqanlıqla balasının parçalanmasına tamaşa 



10

edacək və ölümdən bir anlığa da olsa, qaçıb qurtarmağı özünə yaraşdır-
mayacaq, yerində donaraq son anını gözləyəcək.

Nədənsə, əsrlər boyu torpaqlarımıza göz dikib parçalamaq istayən 
Rusiya və İran imperiyalarının nəzərində “baran” ‘’xər”. yəni qoyun 
olmuşuq. Hətta müasir rus siyasatbazlarından biri bizi belə adlandırma-
larının səbəbini istehza ilə qoyun ətini çox yeməyimizlə əlaqələndirib. 
Bu, əslində siyasi əxlaqsızlıqdır. Maraqları üst-üstə düşəndə qardaş-
laşan qonşularımız unudurlar ki, qoyunun qoçu da var. Və Bəxtiyar 
Vahabzadənin qənaətinə görə, əsarət altına alınıb haqqı tapdalananlar 
kölə halları ilə barışarlarsa, yerləri ancaq qabirdir:

Mütilik millətləri dəfn edir diri-diri...

El-obanın mənəvi dəyərləri təhqir ediləndə də B.Vahabzadə poezi-
yasının üsyanı son həddə çatır və heyvanlaşanların qabağında qul halına 
gətirilən milləti silkələyib qəflət yuxusundan oyatmağa, gen yaddaşının 
buzunu əridib ulu əcdadlarının şücaətlərini xatırlatmaqla bütövlüyünü 
düşmənlərinə sübut etməyə çağırır:

Qalx ayağa,
Diz qatlamaq yaraşarmı
	 Bilgə xanın nəvəsinə?
Tülkülərin qabağından qaçmağını 
	 Axı, sənə bağışlamaz qurd babamız.

Yalanı torpağa gömürüb kol bitirənlər dünyanın ən böyük gü-
nahını işlədirlar. Bəxtiyar Vahabzadə poeziyasının üsyanlarından biri 
də yalana qarşıdır. Şair yurdunun qaniı-qadalı və ağrılı günlərindən 
sonrakı onillikdə müstəqilliyə keçid çağlarında yaratdığı şeir və poe-
malarında hamını dürüst olmağa səsləyir. “Yalan ayaq tutar yeriməz” - 
deyib atalarımız. B.Vahabzada görürdü ki, şeytana papış tikənlər yalanı 
yeritməkdə tamam ustalaşıblar. Düzlüyü buxovlamaqla yalanın meyda-
nını genişləndirmək millətin haqqını yemək idi.

Yalan meydan sulayırkən 
Mən bütövün kəsiriyəm. 
Qolu bağlı həqiqətin 
Bu əsirdə əsiriyəm.

Şair anlatmağa çalışırdı ki, yalana boyun əyən xalq azadlığını itirə 
bilər və o, əsarətin özündə də gözəllik tapmağı bacarırdı. Bu, haqqa  
sığınıb bütün ruhunu, canını həqiqətə təslim etmək – həqiqətin əsirinə 
çevrilməyi bacarmaqdır.

Əldən getdi azadlığım 
Yalanlara mən dözəli. 
Həqiqətə əşir olmaq 
Əsarətin ən gözəli!

Firavan yaşamaları üçün dünyanı yalanlaşdırmağa hazır olanlara 
Vətən də, torpaq da, məhəbbət də puldur, sərvətdir. Təki var-dövləti ba-
şından aşıb-daşsın, yurdun əldən getməsi niyə dərd olur axı? Avropada, 
Amerikada da kefi kök, damağı çağ və daha sağlam yaşamaq mümkün-
dür.

Torpaq əldan getdi, ölkə talandı.
Sənin nə vecinə, günün ağ olsun.
Səninçün dünyada hər şey yalandı
Təki damağın çağ, canın sağ olsun.

Yalan üzərində qurulan taxt-tac, tikilən imarət gec-tez sahibinin ba-
şına uçur. insan əməllərini öz gözləri ilə deyil, başqasının gözləri ilə 
dəyərləndirsə, haqq yoluna qayıdar, bir daha yalanlara uymaz.

B.Vahabzadə poeziyasının dili ila deşək:

Öz fikrini doğru bilib,
«Yalan» dedin özgasinin düzünı sən.

	 Başqasını anlamaqçün 
Başqasının gözlərilə
Baxammadın özün sən.

Xəmiri yalanla yoğurulan işin səmərəsini ancaq şərxislətlilər, 
şeytana uyanlar görürlər. Bu halda haqqa tapınanların qismətinə 
şəhidlik, səfalət, qaçqınlıq, yurdsuzluq düşür. Həqiqəti gizlətməklə baş 
girləyənlər ciblərində daim yalan toxumları gəzdirirlər ki, işıq düşən 
hər yerə sapa bilsinlər.

Yalanı torpağa gömsən, kol bitər, 
Biz necə varıqsa, bizə o yetər.

Bəxtiyar poeziyası XX əsrin 50-ci illorinin sonundan başlayaraq 
usyan edirdi. Onun yaradıcılığının 90-cı illər dövrü daha təlatünlü, çıl-
ğın və döyüş ruhludur. Ümumiyyətlə, üsyankar şairin bu illərdə yazdığı 
əsərlər arasında ictimai-siyasi ruhlu, müdriklik ziıvəsinə ucalan, İnsan, 
Həyat, Zaman haqqında fəlsəfi düşüncələrini əks etdirən şeirlar üstün-
lük təşkil edirdi. 

* * *
Poeziyasevərlər bu cilddə B.Vahabzadənin hələ 1959-cu ildə yaz-

dığı məşhur “Gülüstan” poemasının 2-ci hissəsini - “İstiqlal” (1999) 
poemasını və milli istiqlal mücadiləsi ədəbiyyatımızın zirvəsi sayılan 

“Şəhidlər” (1990) poemasını da oxuya biləcəklər.

Ramazan Qafarlı

